
飲方湖菊洲塵外亭

題四娯齋

作者：耶律鑄

縱遊壺天園

本作品收錄於《䨇溪醉隠集 (四庫全書本)/卷3》和《雙溪醉隱集/卷3》

門掩壺春安樂窩，紛紛俗事奈人何。

須慿歡伯攻愁陣，自有桐孫伏鬼魔。

遣興色絲何擺落，塵懐黄嬭觧消磨。

拍欄一笑遥山碧，付與兒童學揣摩。

雲滿蘭窻霧滿階，恍疑身世在瑶臺。

琴餘細嚼陶潜句，書罷深傾李白杯。

流水浄拖飛練去，好山晴與翠屏開。

百年樂事能多少，何必更歌歸去來。

細細清風染緑槐，絲絲踈雨洗黄梅。

山圍樓閤週遭碧，花遶欄干次第開。

日落青天見螢火，雲歸滄海聴蚊雷。

知音不是王夫子，誰為陶潜送酒來。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

